
 

 

ᓄᓇᕗᑦ ᑐᓐᖓᕕᒃᑯᑦ ᑎᒥᖓ 

 

ᑎᒃᑯᐊᖅᓯᓂᕐᒧᑦ ᓂᕈᐊᒐᒃᓴᖑᖅᑎᑦᑎᓂᕐᒧᓪᓗ ᒪᓕᒐᖅ 

APPOINTMENTS AND NOMINATIONS POLICY 

 
ᓈᒻᒪᒋᔭᐅᓚᐅᖅᑐᑦ ᑲᑎᒪᔨᓄᑦ ᐊᒃᑐᐸᕆ 2003 

ᑭᖑᓪᓕᖅᐹᒃᑯᑦ ᐋᖅᑭᒋᐊᖅᑕᐅᓚᐅᖅᑐᖅ ᓴᑉᑕᒻᐸᕆ 2009 

 
I. ᐱᒋᐊᕈᑎᖓ  

 
ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᕈᑎᓕᐊᖅ ᐊᒻᒪᓗ ᐊᑐᓕᖅᑎᕆᓂᕐᒧᑦ ᑳᓐᑐᕌᒃ ᐅᖃᖅᓯᒪᖕᒪᑦ ᑎᒃᑯᐊᖅᓯᔾᔪᑎᑦ 
ᓂᕈᐊᒐᒃᓴᖑᖅᑎᑦᑎᔾᔪᑏᓪᓗ ᑲᒪᒋᔭᐅᔭᕆᐊᖃᕐᓂᖏᓐᓄᑦ  ᐃᓄᖕᓄᑦ ᐊᐅᓚᑦᑎᔨᒃᑯᑦ ᑎᒥᖁᑎᖏᓐᓄᑦ ᑲᑐᔾᔨᖃᑎᒌᖑᔪᓂᒃ.  
ᓄᓇᕗᑦ ᑐᓐᖓᕕᒃᑯᑦ ᑎᒥᖓ ᐱᓕᕆᐊᒃᓴᖃᕐᒪᑦ ᑎᒃᑯᐊᖅᓯᖃᑦᑕᕆᐊᖃᕐᓂᕐᒧᑦ ᓂᕈᐊᒐᒃᓴᖑᖅᑎᑦᑎᖃᑦᑕᕆᐊᖃᕐᓂᕐᒧᓪᓗ. 
ᐃᓚᖓᒍᑦ, ᐃᓄᐃᑦ ᑲᑐᔾᔨᖃᑎᒌᒃᑯᖏᑦ ᐊᕕᒃᑐᖅᓯᒪᔪᓂᒃ ᐊᐅᓚᑦᑎᑎᑕᐅᓲᑦ ᑎᒃᑯᐊᖅᓯᔪᓐᓇᕐᓂᕐᒧᑦ 
ᓂᕈᐊᒐᒃᓴᖑᖅᑎᑦᑎᔪᓐᓇᕐᓂᕐᒧᓪᓗ. 
 
ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᕈᑎᓕᐊᖅ ᐱᓕᕆᐊᒃᓴᖅᑖᖅᑎᑦᑎᓯᒪᖕᒪᑦ ᒐᕙᒪᒃᑯᑦ ᑎᒥᖁᑎᖏᓐᓂᒃ ᐊᐅᓚᑦᑎᔪᓐᓇᖁᑉᓗᒋᑦ 
ᑲᒪᔪᓐᓇᖁᑉᓗᒋᑦ ᖃᑉᓯᑲᓪᓚᖕᓂᒃ ᐱᓕᕆᐊᒃᓴᓂᒃ.  ᑕᒪᒃᑯᐊ ᒐᕙᒪᒃᑯᑦ ᑎᒥᖁᑎᖏᑦ ᐊᐅᓚᑕᐅᔪᑦ ᐃᓚᒋᔭᐅᖃᑕᐅᔪᓄᑦ 
ᐅᕝᕙᓘᓐᓃᑦ ᑲᑎᒪᔨᓄᑦ ᑎᒃᑯᐊᖅᑕᐅᓯᒪᔪᓄᑦ ᒪᓕᒃᖢᑎᒃ ᒪᓕᒐᒃᑕᐅᔭᕆᐊᓕᖕᓂᒃ ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᕈᑎᓕᐊᒃᑯᑦ. 
 
ᓄᓇᕗᑦ ᑐᓐᖓᕕᒃᑯᑦ ᑎᒥᖓ ᓂᕈᐊᒐᒃᓴᖑᖅᑎᑦᑎᕙᒃᑐᖅ ᐃᓄᖕᓂᒃ ᐅᑯᓄᖓ ᒐᕙᒪᒃᑯᑦ ᑎᒥᖁᑎᖏᓐᓄᑦ: 
 

• ᓄᓇᕗᒻᒥ ᐅᓐᓂᕐᓗᒡᕖᑦ ᑲᑎᒪᔨᖏᑦ 
• ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 
• ᓄᓇᕗᒻᒥ ᐸᕐᓇᐃᔨᒃᑯᑦ ᑲᑎᒪᔨᖏᑦ 
• ᓄᓇᕗᒻᒥ ᐃᒪᕐᒧᑦ ᑲᑎᒪᔩᑦ 
• ᓄᓇᐅᑉ ᖄᖓᓂ  
• ᓄᓇᐅᑉ ᖄᖓᓂ ᐱᔪᓐᓇᐅᑎᒋᔭᐅᔪᓄᑦ ᑲᑎᒪᔩᑦ 

 
ᑕᒪᒃᑯᐊ ᓂᕈᐊᒐᒃᓴᖑᕈᑏᑦ ᐊᖏᕈᑕᐅᔭᕆᐊᖃᖅᐸᒃᑐᑦ ᒐᕙᒪᑐᖃᒃᑯᑦ ᒥᓂᔅᑕᖓᓄᑦ ᐃᓄᓕᕆᔨᑐᖃᒃᑯᓐᓄᑦ. ᓄᓇᕗᒻᒥ 
ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᓪᓕ, ᓄᓇᕗᑦ ᑐᓐᖓᕕᒃᑯᑦ ᑎᒥᖓ ᐊᒻᒪᓗ ᐃᓄᐃᑦ ᑲᑐᔾᔨᖃᑎᒃᑯᑦ ᑎᒃᑯᐊᖅᓯᕙᒃᑐᑦ ᐃᓄᖕᓂᒃ 
ᑲᑎᒪᔨᓂᒃ.  
 
ᓄᓇᕗᑦ ᑐᓐᖓᕕᒃᑯᑦ ᑎᒥᖓ ᑎᒃᑯᐊᖅᓯᖃᑦᑕᕐᒥᔪᖅ ᐅᕝᕙᓘᓪᓃᑦ ᓂᕈᐊᒐᒃᓴᖑᖅᑎᑦᑎᕙᒃᑐᖅ ᑲᑎᒪᔨᓂᒃ ᐅᕝᕙᓘᓐᓃᑦ 
ᐃᓚᒋᔭᐅᖃᑕᐅᔪᓂᒃ ᐅᕝᕙᓘᓐᓃᑦ ᐸᐸᑦᑎᔨᐅᔪᓂᒃ ᓇᓕᐊᖕᓅᖓᔪᓂᒃ ᐅᑯᓄᖓ ᐃᓚᒋᔭᐅᖃᑕᐅᔪᓄᑦ ᑲᑐᔾᔨᖃᑎᒌᖕᓄᑦ: 
 

• ᓄᓇᕗᒻᒥ ᐊᑐᓕᖅᑎᕆᔨᒃᑯᑦ ᑲᑎᒪᔨᖏᑦ 
• ᐃᓄᐃᑦ ᐃᑦᓴᕐᓂᑕᖏᓐᓂᒃ ᐸᐸᑦᑎᔨᒃᑯᑦ 
• ᓄᓇᕗᒻᒥ ᐃᓕᓐᓂᐊᕐᓂᕐᒧᑦ ᐊᑐᓕᖅᑎᕆᓂᕐᒧᑦ ᑲᑎᒪᔨᕋᓛᑦ 
• ᐊᑐᖅᑐᐊᕐᕕᒃᑯᑦ ᑯᐊᐸᕇᓴᒃᑯᖏᓐᓄᑦ 
• ᓄᓇᓯᒃᑯᓐᓄᑦ 

• ᓄᓇᕗᒻᒥ ᑕᐃᑉᓱᒪᓂᑐᖃᖅ ᐱᒋᐊᕈᑕᐅᓯᒪᔪᓄᑦ ᐅᖃᐅᔾᔨᒋᐊᖅᑏᑦ ᑲᑎᒪᔨᖏᑦ 
• ᓄᓇᕗᒻᒥ ᑮᓇᐅᔭᓂᒃ ᐸᐸᑦᑎᔨᒃᑯᑦ  

 
ᓄᓇᕗᑦ ᑐᓐᖓᕕᒃᑯᑦ ᑎᒥᖓ ᑐᒃᓯᕋᕐᕕᐅᖃᑦᑕᕐᒥᔪᑦ ᑎᒃᑯᐊᖅᓯᖁᔭᐅᓪᓗᑎᒃ ᓂᕈᐊᒐᒃᓴᓕᐅᖁᔭᐅᓪᓗᑎᒡᓘᓐᓃᑦ ᐊᓯᖏᓐᓄᑦ 
ᑎᒥᒋᔭᐅᔪᓄᑦ ᑲᑎᒪᔨᓄᓪᓘᓐᓃᑦ ᓴᖅᑲᔮᑲᐃᓐᓇᖅᑐᓄᑦ.  
 
II. ᐱᔾᔪᑕᐅᔪᖅ 

 
ᐃᑲᔫᑎᒃᓴᑦ ᐊᖏᓂᖅᐹᒃᑯᑦ ᓴᖅᑭᐅᒪᖁᑉᓗᒋᑦ ᐃᓄᖕᓄᑦ ᓄᓇᕗᒥᐅᓄᑦ, ᓄᓇᕗᑦ ᑐᓐᖓᕕᒃᑯᑦ ᑎᒥᖓ ᐱᓕᕆᖃᑦᑕᕐᓂᐊᖅᑐᑦ 
ᐃᓄᐃᑦ ᑐᓴᐅᒪᑎᑕᐅᑦᑎᐊᖁᑉᓗᒋᑦ, ᐊᑑᑎᖃᑦᑎᐊᖅᑐᒃᑯᓪᓗ ᐋᖅᑭᐅᒪᑦᑎᐊᖅᑐᒃᑯᑦ ᑭᒡᒐᖅᑐᖅᑕᐅᔪᓐᓇᖁᑉᓗᒋᑦ ᑖᑉᑯᐊ ᒐᕙᒪᒃᑯᑦ 
ᑎᒥᖑᖁᖏᑦ ᐊᒻᒪᓗ ᐊᒃᑐᐊᓂᓖᑦ ᑲᑐᔾᔨᖃᑎᒌᒃᑯᑦ ᐱᕙᓪᓕᐊᑎᑦᑎᔭᕌᖓᑕ ᐊᑐᓕᖅᑎᕆᔭᕌᖓᑕᓗ ᒪᓕᒐᖏᓐᓂᒃ 
ᐸᕐᓇᐅᑎᖏᓐᓂᒡᓗ. 
 

III. ᐊᑐᐊᒐᕆᔭᐅᔪᑦ  

 
ᑎᒃᑯᐊᖅᓯᓂᐊᕐᓗᑎᒃ ᓂᕈᐊᒐᒃᓴᖑᖅᑎᑦᑎᓂᐊᕐᓗᑎᒡᓘᓐᓃᑦ ᓄᓇᕗᑦ ᑐᓐᖓᕕᒃᑯᑦ ᑎᒥᖓ ᐅᑯᓂᖓ ᐊᑐᐊᒐᓂᒃ 
ᒪᓕᖃᑦᑕᕐᓂᐊᖅᑐᑦ: 
 

(1). ᐃᓄᐃᑦ ᓄᓇᕗᒥᐅᑕᑦ ᑭᒡᒐᖅᑐᖅᑕᐅᓗᑎᒃ ᐊᔪᖏᓐᓂᖅᐹᓄᑦ ᑎᒃᑯᐊᖅᑕᐅᓯᒪᔪᓄᑦ 
ᓂᕈᐊᒐᒃᓴᖑᖅᑎᑕᐅᓯᒪᔪᓄᓪᓗ ᐊᑐᐃᓐᓇᐅᔪᓄᑦ. 
 

(2). ᓄᓇᕗᑦ ᑐᓐᖓᕕᒃᑯᑦ ᑎᒥᖓᑕ ᑎᒃᑯᐊᖅᑕᖏᑦ ᓂᕈᐊᒐᒃᓴᖑᖅᑎᑕᖏᑦ ᐃᓅᓗᑎᒃ ᐱᔪᓐᓇᕐᓂᓗᒃᑖᒃᑯᑦ. 
 

(3). ᖃᐅᔨᓴᐃᓂᖅ ᐊᔪᖏᓐᓂᕆᔭᐅᔪᓂᒃ ᐃᓱᒪᒃᓴᖅᓯᐅᕐᓂᖃᕐᓂᐊᕐᒥᔪᑦ ᐊᔪᖏᓐᓂᕆᔭᐅᔪᓂᒃ, ᖃᐅᔨᒪᓂᕆᔭᐅᔪᓂᒃ 
ᐊᒻᒪᓗ ᐱᓕᕆᐊᕆᓯᒪᔭᖏᓐᓂᒃ ᐊᑐᖅᑕᐅᔭᕆᐊᓕᖕᓂᒃ ᑎᒥᐅᔪᓄᑦ ᓂᕈᐊᒐᒃᓴᓕᐊᖑᔪᑦ ᐃᓱᒪᒋᔭᐅᓂᖏᓐᓄᑦ. 

 
(4). ᒪᓕᒐᑦ ᐊᒻᒪᓗ ᐊᑐᐊᒐᑦ ᐊᐅᓚᑦᑎᓂᐅᔪᑦ ᑎᒃᑯᐊᖅᓯᔾᔪᑕᐅᕙᒃᑐᓂᒃ ᓂᕈᐊᒐᒃᓴᖑᕈᑕᐅᕙᒃᑐᓂᒡᓘᓐᓃᑦ ᓄᓇᕗᑦ 

ᑐᓐᖓᕕᒃᑯᓐᓄᑦ ᐅᒃᑯᐃᖔᕐᓂᐊᖅᑐᑦ ᐊᔾᔨᒌᒃᑎᑦᑎᓗᑎᒡᓗ. 
 

(5). ᓈᒻᒪᒃᑐᓂᒃ ᐃᓄᐃᑦ ᓴᓴᐃᔨᑎᖏᑦ ᑭᒡᒐᖅᑐᖅᑕᐅᖁᑉᓗᒋᑦ ᐊᐅᓚᑦᑎᔨᓂᒃ ᑎᒥᐅᔪᓂᒃ ᑲᑐᔾᔨᖃᑎᒌᒃᑯᓐᓂᒃ 
ᑎᒃᑯᐊᖅᓯᕝᕕᒋᕙᒃᑕᖏᓐᓄᑦ ᓂᕈᐊᒐᒃᓴᖑᖅᑎᑦᑎᕝᕕᒋᕙᒃᑕᖏᓐᓄᓪᓗ. 

 
(6). ᐱᔪᓐᓇᑐᐊᕌᖓᒥᒃ, ᑕᒪᕐᒥᒃ ᓄᓇᓖᑦ ᐊᕕᒃᑐᖅᓯᒪᔪᑦ ᓄᓇᕗᒻᒥ ᑭᒡᒐᖅᑐᖅᑕᐅᖁᑉᓗᒋᑦ ᐊᐅᒪᑦᑎᔨᒃᑯᑦ 

ᑎᒥᖏᓐᓂᒃ ᑎᒃᑯᐊᖅᓯᕝᕕᒋᕙᒃᑕᖏᓐᓄᑦ ᓂᕈᐊᒐᒃᓴᖑᖅᑎᑦᑎᕝᕕᒋᕙᒃᑕᖏᓐᓄᓪᓘᓐᓃᑦ. 
  

(7). ᑕᒪᕐᒥᒃ ᓄᓇᑖᖅᓯᒪᔪᑦ ᓄᓇᕗᒻᒥ ᓄᓇᑖᕐᓂᒃᑯᑦ ᐊᖏᕈᑎᓕᐊᒃᑯᑦ ᒪᓕᑦᑎᐊᖅᑐᑦ ᐃᓕᖅᑯᓯᕆᔭᐅᔭᕆᐊᓕᖕᓂᒃ 
ᓂᕆᐅᒋᔭᐅᔪᓂᒃ ᐃᓄᖕᓄᑦ ᓯᕗᓕᖅᑎᓄᑦ  ᒪᓕᒃᖢᒍ ᓄᓇᕗᑦ ᑐᓐᖓᕕᒃᑯᑦ ᑎᒥᖓᑕ 
ᐃᓕᖅᑯᓯᕆᔭᕆᐊᖃᖅᑕᖏᓐᓂᒃ ᐆᒃᑐᕈᓐᓇᖅᑐᑦ ᑎᒃᑯᐊᖅᑕᐅᔾᔪᑎᒃᓴᓄᑦ ᓂᕈᐊᒐᒃᓴᖑᕋᔭᕐᓂᕐᒧᓪᓘᓐᓃᑦ. 

 
(8). ᓄᓇᕗᑦ ᑐᓐᖓᕕᒃᑯᑦ ᑎᒥᖓ ᓂᕈᐊᒐᒃᓴᖑᖅᑎᑦᑎᖃᑦᑕᔾᔮᖏᑦᑐᖅ ᑎᒃᑯᐊᖅᓯᖃᑦᑕᔾᔮᖏᑦᑐᖅ 

ᐃᖅᑲᓇᐃᔭᖅᑎᒥᓂᒃ ᒐᕙᒪᒃᑯᑦ ᑎᒥᖁᑎᖏᓐᓄᑦ. 
 
(9). ᓄᓇᕗᑦ ᑐᓐᖓᕕᒃᑯᑦ ᑎᒥᖓ ᓂᕈᐊᒐᒃᓴᖑᖅᑎᑦᑎᔪᓐᓇᖅᑐᑦ ᑎᒃᑯᐊᖅᓯᓗᑎᒡᓘᓐᓃᑦ ᐃᖅᑲᓇᐃᔭᖅᑎᒥᓂᒃ, 

ᐃᓚᒋᔭᐅᖃᑕᐅᔪᓂᒃ ᐅᕝᕙᓘᓐᓃᑦ ᐸᐸᑦᑎᔨᐅᔪᓂᒃ ᐊᓯᖏᓐᓄᑦ ᑲᑐᔾᔨᖃᑎᒌᖕᓄᑦ, ᒐᕙᒪᒃᑯᑦ 
ᑎᒥᖁᑎᖏᓐᓅᖏᑦᑐᖅ. ᐊᑐᓂ ᓂᕈᐊᒐᒃᓴᖑᕈᑕᐅᔪᖅ ᑎᒃᑯᐊᖅᓯᔾᔪᑕᐅᔪᕐᓗ ᑲᒪᒋᔭᐅᖃᑦᑕᕐᓂᐊᖅᑐᑦ 
ᓴᖅᑭᑉᐸᓪᓕᐊᓂᖏᑦ ᒪᓕᒡᓗᒋᑦ. 

 
(10). ᐃᓄᒃ ᓄᓇᕗᑦ ᑐᓐᖓᕕᒃᑯᑦ ᑎᒥᖓᓐᓄᑦ ᑎᒃᑯᐊᖅᑕᐅᔪᒪᔪᖅ ᓂᕈᐊᒐᒃᓴᖑᖅᑎᑕᐅᔪᒪᔪᕐᓘᓐᓃᑦ 

ᑲᑐᔾᔨᖃᑎᒌᖕᓄᑦ ᓇᓗᓇᐃᖅᓯᓇᔭᕐᒪᑦ ᖃᐅᔨᒪᓂᕐᒥᓂᒃ, ᑐᑭᓯᐅᒪᓂᕐᒥᓂᒃ ᓄᓇᕗᑦ ᑐᓐᖓᕕᒃᑯᑦ ᑎᒥᖓᑕ 
ᒪᓕᒐᖏᓐᓂᒃ ᐊᒻᒪᓗ ᑲᑎᒪᔨᐅᕝᕕᐅᔪᒥᒃ ᐱᔾᔪᑎᒋᑉᓗᒍ ᑲᑐᔾᔨᖃᑎᒌᖑᔪᖅ ᑲᒪᒋᔭᐅᔪᖅ ᑲᑐᔾᔨᖃᑎᒌᖑᔪᒧᑦ. 

(11). ᐃᓄᒃ ᑎᒃᑯᐊᖅᑕᐅᔪᖅ ᐅᕝᕙᓘᓐᓃᑦ ᓂᕈᐊᒐᒃᓴᖑᖅᑎᑕᐅᔪᖅ ᓄᓇᕗᑦ ᑐᓐᖓᕕᒃᑯᑦ ᑎᒥᖓᓐᓄᑦ 

ᑲᑐᔾᔨᖃᑎᒌᒃᑯᓐᓄᑦ, ᑲᒪᑦᑎᐊᕆᐊᖃᕐᓂᐊᖅᑐᖅ ᐱᓕᕆᐊᒃᓴᕆᔭᐅᔪᓂᒃ ᑲᑐᔾᔨᖃᑎᒌᖑᔪᒧᑦ, ᐊᒻᒪᓗ 
ᐃᒃᐱᒍᓱᑦᑎᐊᕐᓗᓂ ᓄᓇᕗᑦ ᑐᓐᖓᕕᒃᑯᑦ ᑎᒥᖓᑕ ᒪᓕᒐᖏᓐᓂᒃ ᖃᓄᐃᓕᐅᕈᑎᒋᓇᓱᒃᑕᖏᓐᓂᒡᓗ. 

 
(12). ᐃᓱᒪᒃᓴᖅᓯᐅᕈᑎᖃᕐᓂᐊᕐᓗᓂ ᑎᒃᑯᐊᖅᑕᐅᒃᑲᓐᓂᖅᑐᖃᕋᔭᕐᒪᖔᑦ ᓂᕈᐊᒐᒃᓴᖑᖅᑎᑕᐅᔪᖃᒃᑲᓐᓂᕋᔭᕐᒪᖔᓪᓗ 

ᐃᓄᖕᒥᒃ ᑲᑐᔾᔨᖃᑎᒌᖑᔪᒧᑦ, ᓄᓇᕗᑦ ᑐᓐᖓᕕᒃᑯᑦ ᖃᐅᔨᓴᐃᑦᑎᐊᖃᑦᑕᕆᐊᓖᑦ ᑲᑎᒪᔨᐅᓚᐅᖅᑑᑉ 
ᐱᓕᕆᓂᕆᕙᒃᑕᖏᓐᓂᒃ ᑲᑐᔾᔨᖃᑎᒌᖑᔪᒥ.  ᓄᓇᕗᑦ ᑐᓐᖓᕕᒃᑯᑦ ᐅᔾᔨᖅᑐᓗᐊᕐᓂᐊᖅᑐᑦ 
ᐱᓕᕆᑦᑎᐊᖏᑦᑐᖃᖅᐸᑦ ᓄᓇᕗᑦ ᑐᓐᖓᕕᒃᑯᓐᓂ ᐃᓕᖅᑯᓯᕆᔭᐅᔭᕆᐊᖃᖅᑐᑦ ᒪᓕᒃᑕᐅᑦᑎᐊᖏᓪᓗᑎᒃ.  

 
(13). ᓇᓗᓇᖏᓐᓂᖅᓴᐅᒃᑲᓐᓂᕈᓐᓇᖁᑉᓗᒍ, ᑎᒃᑯᐊᖅᓯᔾᔪᑏᑦ ᓂᕈᐊᒐᒃᓴᖑᖅᑎᑦᑎᔾᔪᑏᓪᓗ ᐃᓄᖕᒧᑦ ᓄᓇᕗᑦ 

ᑐᓐᖓᕕᒃᑯᑦ ᑎᒥᖓ ᓂᕈᐊᒐᒃᓴᖑᖅᑎᑦᑎᒃᐸᑦ ᑎᒃᑯᐊᖅᓯᒃᐸᓪᓘᓐᓃᑦ ᑲᑐᔾᔨᖃᑎᒌᒃᑯᓐᓄᑦ 
ᓄᖅᑲᖓᑎᑦᑎᓇᔭᖏᑦᑐᖅ ᓄᓇᕗᑦ ᑐᓐᖓᕕᒃᑯᑦ ᑎᒥᖓᓐᓂᒃ ᑲᑎᒪᔨᐅᔪᓐᓃᖅᑎᑦᑎᓇᔭᕐᓂᕐᒧᑦ 
ᑲᑐᔾᔨᖃᑎᒌᒃᑯᓐᓂᒃ ᑲᑎᒪᔨᐅᕝᕕᒋᔭᖓᓄᑦ ᐱᔭᕆᐊᖃᕈᑎᒃ ᐊᒻᒪᓗ ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᕈᑎᓕᐊᖅ, 
ᑎᑎᖅᑲᓪᓗ ᒪᓕᒐᕆᔭᐅᔪᑦ ᑲᑐᔾᔨᖃᑎᒌᖑᔪᒥ, ᐅᕝᕙᓘᓐᓃᑦ ᐊᓯᖏᑦ ᐊᑐᐊᒐᕆᔭᐅᔪᑦ ᐱᕕᒃᓴᖃᖅᑎᑦᑎᒃᐸᑕ 
ᑲᑎᒪᔨᐅᔪᓐᓃᖅᑎᑦᑎᓇᔭᕐᓂᕐᒧᑦ. 

 
IV. ᐱᓕᕆᐊᖑᔭᕆᐊᓖᑦ  

 
ᓄᓇᕗᑦ ᑐᓐᖓᕕᒃᑯᑦ ᑎᒥᖓ ᐅᑯᓂᖓ ᐱᓕᕆᐊᒃᓴᕆᔭᐅᔪᓂᒃ ᐱᐊᓂᒃᓯᔪᒪᓇᔭᖅᑐᖅ: 
 

(1). ᑕᒪᕐᒥᒃ ᓄᓇᕗᑦ ᑐᓐᖓᕕᒃᑯᑦ ᑎᒥᖓᑕ ᑎᒃᑯᐊᖅᓯᔾᔪᑎᖏᑦ ᓂᕈᐊᒐᒃᓴᖑᖅᑎᑦᑎᔾᔪᑎᖏᑦ 
ᐱᓕᕆᐊᖑᑲᐅᑎᒋᖃᑦᑕᖁᑉᓗᒋᑦ ᐋᖅᑭᐅᒪᑦᑎᐊᖅᑐᒃᑯᓪᓗ; 

 
(2). ᓄᓇᕗᑦ ᑐᓐᖓᕕᒃᑯᑦ ᑎᒥᖓᑕ ᑎᒃᑯᐊᖅᑕᖏᑦ ᓂᕈᐊᒐᒃᓴᖑᖅᑎᑕᖏᓪᓘᓐᓃᑦ ᐊᔪᖏᑦᑎᐊᕈᓐᓇᖁᑉᓗᒋᑦ, 

ᖃᐅᒪᓂᖃᑦᑎᐊᕈᓐᓇᖁᑉᓗᒋᑦ ᐊᒻᒪᓗ ᐱᓕᕆᓯᒪᓂᑰᖁᑉᓗᒋᑦ ᑕᐃᒪᐃᑦᑐᓂᒃ ᑲᒪᔪᓐᓇᕐᓗᑎᒃ 
ᐱᓕᕆᐊᖑᔭᕆᐊᓕᖕᓂᒃ ᑎᒃᑯᐊᖅᑕᐅᕝᕕᒋᓯᒪᔭᖏᑦᑕ ᓂᕈᐊᒐᒃᓴᖑᖅᑎᑕᐅᕝᕕᒋᓯᒪᔭᖏᑦᑕ ᐃᓂᖏᓐᓅᖓᔪᓄᑦ;  

 
(3). ᐃᓄᐃᑦ ᓄᓇᕗᒻᒥᐅᑦ ᑕᒪᕐᒥᒃ ᐊᔪᖏᓐᓂᓖᑦ, ᖃᐅᔨᒪᓂᓖᑦ ᐱᓕᕆᓯᒪᓂᑰᔪᑦ ᐆᒃᑐᖃᑕᐅᔪᓐᓇᖁᑉᓗᒋᑦ 

ᑎᒃᑯᐊᖅᑕᐅᔪᓐᓇᕐᓂᕐᒧᑦ ᓂᕈᐊᒐᒃᓴᖑᖅᑎᑕᐅᔪᓐᓇᕐᓂᕐᒧᑦ; 
 
(4). ᐃᓄᐃᑦ ᑭᒡᒐᖅᑐᖅᑕᐅᓂᖏᑦ ᐊᐅᓚᑦᑎᔨᒃᑯᑦ ᑲᑎᒪᔨᖏᓐᓂᒃ ᑲᑐᔾᔨᖃᑎᒌᒃᑯᓐᓄᑦ ᑎᒃᑯᐊᖅᓯᕝᕕᒋᕙᒃᑕᖏᓐᓄᑦ 

ᓂᕈᐊᒐᒃᓴᖑᕐᕕᒋᕙᒃᑕᖏᓐᓄᑦ ᐱᑕᖃᖁᑉᓗᒋᑦ ᓇᓕᒧᒌᓕᖅᑎᑦᑐᓐᓇᖁᑉᓗᒋᑦ ᐊᕐᓇᐃᑦ/ᐊᖑᑏᑦ, ᐊᕐᕌᒍᒋᔭᐅᔪᑦ 
ᐊᒻᒪᓗ ᓇᑭᓐᖔᕐᓂᖏᑦ; ᐊᒻᒪᓗ 

 
(5). ᓄᓇᕗᑦ ᑐᓐᖓᕕᒃᑯᑦ ᑎᒥᖓᑕ ᑎᒃᑯᐊᖅᓯᒪᔭᖏᑦ ᐃᓱᒪᖃᖁᑉᓗᒋᑦ ᐃᓄᐃᑦ ᐃᓱᒪᒋᕙᒃᑕᖏᓐᓂᒃ 
 
 

(ᑭᖑᓪᓕᖅᐹᒃᑯᑦ ᐋᖅᑭᒋᐊᖅᑕᐅᔪᖅ ᓴᑉᑕᒻᐸᕆ 2009-ᒥ) 


